
 
 
 
 
 

NASIONALE SENIORSERTIFIKAAT-EKSAMEN 
AANVULLINGSEKSAMEN – OKTOBER 2015 
 
 
 

LEWENSWETENSKAPPE: VRAESTEL III 
 

Tyd: 1½ uur 50 punte 
 
 

OPDRAGTE AAN ONDERWYSERS EN LABORATORIUMASSISTENTE 
 

NEEM ASSEBLIEF KENNIS: Hierdie is 'n ope-praktiese eksamen en daarom kan die resultate 
GROOTLIKS verskil tussen verskillende skole asook tussen die onderskeie kandidate. Daar is geen 
KORREKTE antwoord vir hierdie ondersoek nie. Dit is noodsaaklik dat kandidate hulle eie 
resultate PRESIES aanteken en bespreek. Hulle MOENIE probeer om die resultaat te raai of die 
data by hulle verwagte resultaat 'te laat' aanpas nie.  

 

• MOENIE enige van hierdie inligting met u kandidate deel nie. Dit sal as 'n onreëlmatigheid 
beskou word.  

• MOENIE die eksamenpakke voor die dag waarop die eksamen afgelê word, oopmaak nie.  
• MOENIE die eksperimente eers uitprobeer en enige van die instruksies of 

volumes/hoeveelhede van die chemikalieë verander nie.  

 

U mag NIE opeenvolgende sessies aflê om sodoende al die kandidate op 'n individuele basis te 
akkommodeer nie. Hierdie eksamen moet op dieselfde tyd deur alle kandidate afgelê word. Dit is 
so ontwerp dat dit in enige lokaal afgelê kan word en MOET deur personeel sonder enige 
ondervinding in Lewenswetenskappe afgeneem word. Opsieners moet voor die eksamen deeglik 
ingelig word oor hoe om die merkrooster vir die werkwyse- en manipulasievaardighede te voltooi. 

 
DIT IS BELANGRIK DAT ONDERWYSERS VOOR DIE EKSAMEN OMSIGTIG DEUR 
HIERDIE VOLLEDIGE STEL INSTRUKSIES LEES.  
 
SPESIALE AANDAG WORD AAN DIE EINDE VAN HIERDIE DOKUMENT GEVESTIG OP 
DIE INSTRUKSIES WAT AAN OPSIENERS VERSKAF MOET WORD, SODAT HULLE HUL 
PLIG KAN VERRIG OP DIE DAG VAN DIE EKSAMEN. 

NASIONALE SENIORSERTIFIKAAT: LEWENSWETENSKAPPE: VRAESTEL III Bladsy 2 van 4 
OPDRAGTE AAN ONDERWYSERS EN LABORATORIUMASSISTENTE – AANVULLINGSEKSAMEN 
 
Die volgende apparate moet vir ELKE kandidaat by 'n afsonderlike werkstasie opgestel word:  
 
• 100 ml waterstofperoksied (20-volume) in 'n gemerkte houer 
• geweekte mungbone (oortollige water verwyder) in 'n houer gemerk as 'vars mungbone' 
• 50 ml skoon sand in 'n gemerkte houer 
• liniaal om mee te meet  
• drie identiese proefbuise in 'n proefbuisrak  
• hout sosatiestokkie 
• permanente merkpen  
• houtsplinter 
• 10 ml spuitnaald 
• toegang tot water vir afspoel  
• tydopnemer 
• drie 5 ml maatlepels 
• spatel 
• vysel en stamper 
• vuurhoutjies 

AANTEKENINGE MET BETREKKING TOT DIE APPARATE EN MATERIALE 

Die bostaande apparate moet vir elke kandidaat by 'n aparte werkstasie opgestel word.  
 
100 ml van 20-vol waterstofperoksied in 'n gemerkte houer: Tegnikus moet verseker dat die 
waterstofperoksied vars is. 
 
50 ml mungbone – beskikbaar by supermarkte en gesondheidswinkels. Dit moet oornag in water 
geweek word en die water moet weggegooi word, voordat dit op die kandidaat se werkstasie 
geplaas word. Merk die houer 'vars mungbone'. 
 
50 ml skoon riviersand of speelhoksand in 'n houer gemerk 'sand'. 
 
Liniaal: 30 cm plastiek liniaal (kandidaat moet sy eie verskaf, hou 'n paar beskikbaar). 
 
3 identiese proefbuise – proefbuise van enige deursnit kan gebruik word. Maak seker dat al drie 
die proefbuise van elke kandidaat identies is. Standaard grootte wat 50 ml of meer kan hou, moet 
gebruik word. 
 
Proefbuisrakkie – maak seker dat die proefbuise deeglik in die gaatjies pas. As u nie voldoende 
rakkies het nie, kan 'n groot beker of houer wat die proefbuise sal kan ondersteun, gebruik word.  
 
Meng- of sosatiestokkies – elke kandidaat benodig een hiervan. Dit kan by enige supermark 
aangekoop word.  
 
10 ml spuitnaald – hierdie kan goedkoop by u plaaslike apteek of chemiese verskaffer aangekoop 
word.  
 
3 × 5 ml maatlepels – drie per kandidaat. Byvoorbeeld plastiek teelepels beskikbaar by die 
supermark. 
 
Spatel  
 
Vysel en stamper: elke kandidaat benodig sy eie as dit moontlik is, anders kan die deel daarvan 
georganiseer word.  
 
Permanente merkpen – enige handelsnaam merkpen.  
 
Tydopnemer – enige horlosie verskaf deur die leerder of onderwyser.  
 
Vuurhoutjies 
 
Toegang tot water 
 
Houtsplinter – stukkies dun, gebreekte hout wat gebruik kan word om vir gasse te toets. 
Byvoorbeeld dun houtnaels beskikbaar by die hardeware winkel. 

ALGEMENE OPDRAGTE  
 
Kandidate moet hul eie pen, skerp HB-potlood, liniaal, uitveër en sakrekenaar verskaf.  
 
Kandidate mag versoek word om hul eie horlosies/stophorlosies en merkpenne te bring as dit nie 
hierbo verskaf word nie.  
 
Verskeie vaardighede word in hierdie eksamen getoets. Aangeheg is 'n toepaslike merktabel wat 
gefotokopiëer kan word en op knyperborde deur die opsieners tydens die eksamen gebruik kan 
word. Maak seker dat genoegsame kopieë van die merktabel gemaak word voordat die eksamen 
begin.  
 
Die inligting wat in hierdie merktabelle voorkom, MOET na die voorblad van ELKE kandidaat se 
antwoordstel, na die voltooiing van die vraestel, oorgedra word.  
 
U MOET die oorspronklik voltooide merktabelle in 'n koevert saam met die antwoordstelle aan die 
IEB stuur.  
 
KONFIDENSIËLE INLIGTING; MOET DIT NIE AAN DIE KANDIDATE 
BEKENDMAAK NIE. 
  
WAARNEMINGS WAT DEUR DIE OPSIENERS GEMERK WORD. HIERDIE 
INLIGTING IS VIR BESPREKING TUSSEN DIE OPSIENERS EN DIE LEWENS-
WETENSKAPPE–ONDERWYSER VOOR DIE AANVANG VAN DIE EKSAMEN. 
 
ANTWOORDSTELLE WAT NIE HIERDIE PUNTE (DEUR DIE OPSIENER) OP DIE 
VOORBLAD AANGEDUI HET NIE, SAL HIERDIE ASSESSERINGSPUNTE VERLOOR. 
 
Die volg van instruksies: Beteken dat die kandidate presies doen wat die eksamen in die 

instruksies vereis. Daar sal 'n direkte instruksie wees wat die 
kandidate moet volg. 

 
Proefbuisinhoud: Dieselfde volume/dieselfde vlakke in al die proefbuise/kleur van 

inhoud soos aangedui in die opdragte aan die opsieners op die dag 
van die eksamen.  

 
Manipulasie: In die eksamen sal daar 'n instruksie aan die opsieners gegee word 

om te kyk na 'n meting. As die instruksies presies soos vereis 
gevolg is, sal die kandidaat hierdie punt verwerf. 

 
DAAR MOET GEEN NAME VAN KANDIDATE, SKOLE OF ROOI PENMERKE OP 
ENIGE VAN DIE ANTWOORDSTELLE WEES NIE. 
 
VEILIGHEIDSMAATREËL 
Aangesien vuurhoutjies gebruik word, moet die lokaal 'n brandblusser hê. 

